
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Ղեկավարվելով «Նորմատիվ իրավական ակտերի մասին» օրենքի 33-րդ հոդվածով և 34-րդ հոդվածի 1-ին մասով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշման 1-ին կետի 1-ին ենթակետով հաստատված կարգում կատարել հետևյալ լրացումները՝
1) 71-րդ կետի 3-րդ ենթակետի «ա» պարբերությունը «ապահովումներ չի ներկայացնում» բառերից հետո լրացնել «բացառությամբ սույն կետի 4-րդ ենթակետով նախատեսված դեպքերի» բառերով.
2) 71-րդ կետը լրացնել 4-րդ ենթակետոով հետևյալ բովանդակությամբ.
«4) եթե գնումն իրականացվում է սույն կարգի 23-րդ կետի 4-րդ ենթակետի հիման վրա, բացառությամբ նույն ենթակետով հաստատված ցանկի 1-ին, 2-րդ, 3-րդ և 18-րդ կետերով նախատեսված դեպքերի, ապա մասնակիցը ներկայացնում է կանխավճարի ապահովում, իսկ որակավորման և պայմանագրի ապահովումներ ներկայացնում է հրավերով նախատեսված դեպքերում:»:
2. Սույն որոշման պահանջները չեն տարածվում մինչև սույն որոշումն ուժի մեջ մտնելը սկսած և դեռևս չավարտված գնման գործընթացների, ինչպես նաև կնքված և գործող պայմանագրերի վրա: 
[bookmark: _GoBack]3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

